
faenzcieng ndei 3

Yangz Swsauj ranznden gou, aen ranzlaeuz caet
caengz sang de, hix baenz aen ranzlaeuz famhgvi
hwnq ndeu. Hoeng de caeuq gvan de gig vaiq
boighab gij hong ndaw yienh, gag cek bouhfaenh
mauh sang bae. Cek bae cungj
mienhcik roek bak lai bingzmij, caeuq ranz gou
sonjsaet ca mbouj geijlai. Ndaw yienh caemh gibseiz
doiqyienh wngqeingz, bouj hawj cienzhong 16 fanh
maenz, caemhcaiq bang ranz de boujbanh soujsuz.
Ciuq dangseiz aen cwngewz cek gij ranz famhgvi
hwnq haenx, fanzdwg gag cujdung cek bae, cungj
ndaej saek di cienz bangbouj. Ndaw mbanj lij miz
gelj ranz, cungj gag cek lo.

Lij miz maz vah ndei gangj dem? Cek bae ba.
Caenhguenj sij mbouj ndaej dangqmaz, dou lijdwg
boighab ndaw yienh cek bae lo. Doeklaeng, youq
gingjgih doengjit gveihva lajde, ranz dou youq
diegyouq
neix. Ndaw yienh lij bang gou cang baihrog ciengz
ranz.

Gou caeux gaenq siengj doeng lo, goenggya hix
dwg simndei, hix mbouj yungzheih, ndaej bang hong
saenghwng lajmbanj deng siedvi di ndeu hix wnggai.
Seizneix,
gyaeundei, baenzneix cinghseuq, ndawsim hix angq.
roxnyinh miznaj. Seizneix, roen ndaw mbanj rog
mbanj ngoenz beij ngoenz ndei, lij an hwnj daengloh
caeuq daeng gingjgvanh, guekgya doiq guh giekdaej
sezsih dieg saujsu minzcuz douzngaenz yied daeuj
yied lai, bet aen mbanj lienz baenz benq ndeu,
baenz le aen gingjgih hung ndeu. Yienh lingjdauj
gangj gvaq, raeuz aeu lumj baujhoh Iwgda nei
baujhoh ndei gij gingjgih Cwngzyangz Bazcai,
cienzmienh daezswng gij yienghsiengq dieg lijyouz
Sanhgyangh, hawj gyoengq beksingq cungj ndaej
ewn “haeuxlijyouz”, baengh lijyouz baenzfouq.

Cunhbu suhgi raen gou youq rog dajgoeng lai
bi, hix dwg vihliux ciuqgoq gou, daemxcengj gou
cujciz gyoengq mehmbwk ndaw mbanj hwnjdaeuj
guh laeujbakranz.

Ndaej gwn “haeuxlijyouz” le, gij magmuengh
youq ndawsim gou caemrwg haujlai bi neix, youh
geng dwk daj ndaw gaignamh saetmuengh haenx maj
okdaeu;j.

Nyaengq baenzngoenz gvaq le, gyanghaemh
lumj geubuh daeuj
cwgoemq aen Mbanjdungcuz laep lo, umj de haeuj
ndaw rungj. Gou hix siengj ndaej umj. Sazmaj, boux
cien lai bi gaxgonq neix, Niengzmeij,
mehmbwk song bak lai bi gaxgonq neix, hix siengj
ndaej umj. Hoeng, neix couhdwg mingh ha!

Miz bi ndeu seizdoeng, doiq lwgcoz guhyoux
ndeu rag hingzlij daeujdaengz bouqdiemq gou youq.
Dahsau haenx lwgda hoengzfifi, lwgsai youq henz
fatheiq huhu, yawj ndaej ok gyoengqde cingq
doxndagq.

Banh ndei soujsuz youq diemq le, gou bae cawj
haeux hawj gyoengqde. Cawj ndei le, mwh gou dawz
youzcaz caeuq byaekhaeux hwnj gwnz daiz, song
boux de youh doxceng hwnjdaeuj.

Gou riu dwk gangj, ceng gijmaz ceng ha, gou
gangj aen goj ndeu hawj sou dingq ba.

Gyoengqde lumjbaenz cij
dangqnaj vunzrog doxceng dwg mbouj roxsoq, couh
sikhaek dingz bak roengzdaeuj.

Miz doiq sai mbwk coz ndeu, lwgsai heuh
Cuhlangz, Iwgmbwk heuh Niengzmeij. Gyoengqde
daj iq couh doxgyaez. Hoeng aenvih deng fungsug
gaeuq ‘lan dauq ranz nax” hanhhaed, bohmeh mbouj
doengzeiq gyoengqde gietvaen, yienghneix, song
vunz couh caeg deuz bae dieg “Cizbwz Gvandung”,
bae ranz caizcawj Yinz Yiz guhhoiq. Yinz Yiz raen
Niengzmeij nienz oiq gyaeundei, siengj dued aeu
guhyah. Yinz Yiz oetngaenz hawj bouxyak Manz—
sungh, song vunz doxyuk, dingh roengz geiq doeg,
youq gwnz daiz “gwn noh bakcungq” gaj dai le
Cuhlangz. Niengzmeij rox le siengsim yaek dai,
gietdingh boizhaemz. De yungh geiq giuj gaj dai

Mehdajcawj Cwngzyangz

[] Liu Yenhungz sij Daznaz hoiz

Yinz Yiz, aemq goet Cuhlangz, swnh diuz roenbya
song boux codaeuz buetdeuz okdaeuj haenx, daej—
nga’nga dauqma daengz ranz, caen fwngz cangq
goet Cuhlangz coq henz Mbanjdojba, hawj swhgeij
seizseiz buenx de. Doeklaeng, miz cozgyah bien
baenz cit heiq {Cuhlangz Caeuq Niengzmeij).

Youq lajmbwn vunz lai vunz daih ndawde,
ndaej doxbungz. doxndiep. doxsouj, geijlai mbouj
yungzheih ha, sojgangj seizndei gingj gyaeu hix fouz
sim bae yawj, mbouj roxnyinh sim’ angq, mbouj
ndeindei insik, doxceng gijmaz ne?

Gou gag gangj gag naeuz, gaenq lumz doiq
guhyoux iq neix youq gizneix.

Mbouj rox lwgsai gangj le coenzvah gijmaz,
lwgmbwk bwtswt sing ndeu riu hwnjdaeu;.

Gou daek vanj cazyouz ndeu hawj songde, song
boux de yawj mbouj raen, aen da ndoj youq ndaw
heigmok gou neix, caeux aeng rim raemxda.

Gij goj gvendaengz fatseng youq Mbanjdungcai
neix, miz mbangj gou gangj hawj bouxhek dingq, miz
mbangj gou yo youq ndawsim. Beijlumj Giuzanh
gou. Ndwenngoenz gvagbae, baksieng hobndei.
Dawz siengsim biengbaenz gij namhsa caem youq
ndawsim ceiq laeg haenx, neix dwg benq dieg
Mbanjdungcuz hawj gou miz gij singq neix.
Gengnyangq. caemdingh. cocat caeuq nyaenxsouh,
doenghdi couh dawz sieng in venj youq gwnz bak,
cawzliux dungxfeuz mbouj miz saek di eigsei ha.

Haeux rang mak cug doxraen,
doxlienh; Bya biz sae ndei
doxngeix; Eu fwen guhcaz doxlienh, doxbuenx baenz
ciuh; Bya heu raemx saw doxgyaez, baenzseiq

ciuhvunz

doxrox, seiqvunz

doxniemh-+-+--

Moix dingq souj
fwnrumz) neix, raemxda gou cungj conh okdaeu;.

Denzmeij gangj daengz neix, heigndat ndaw rek
fwingeungeu, youq ndaw youz ndatfoedfoed haenx,
ndaek nohsoemj cing biz doxgek caeuq gij haeuxcid
duk youq gwnzde haenx, fat ok gij sing
“byoebyoebbyoeb”, ndaw ranz dajcawj sawqmwh
heighom coemj ndaeng. Aeu noh ok rek gaxgong,
vanq gaem mbawho heu caeuq geij dip lwgmanh
hoengz haeujbae, caiq caeuq nohsoemj cauj baez
ndeu, dwk di mbawho heuyauyau caeuq lwgmanh
hoengzfwdfwd coq gwnz nohsoemj henjgim neix bae,
yaw] daengz neix, couh rox ngah dwk myaizrih
daemdin.

Gou ndwnj gaemz myaiz le, ndwn hwnjdaeuj,
yawj Denzmeij cawj byasoemj. De buq dungx duzbya
gonq, cij ce baihlaeng duzbya doxlienz, hawj youz
ndat ndaw rek menhmenh cimq iep, caj song mienh
cien ndaej henjrwgrwg le, caiq baenzduz cang haeuj
ndaw buenz, aeu cax ronq baenz gaiq, ciuq gij
yienghceij duzbya cuengq caezcingj, mbouj yungh
gijmaz boiqliuh, baujciz feihdauh ranz Dungcuz
bonj miz haenx. Gij feihdauh neix, dwg gij feihdauh
ceiq ndeigwn ndawbiengz.

baez (Doxngeix Giuz—



